
РЕПУБЛИКА СЕВЕРНА  МАКЕДОНИЈА 

МИНИСТЕРСТВО ЗА ФИНАНСИИ

ЦАРИНСКА УПРАВА                                                                                     
Сектор за правни работи-Одделение за прекршочна постапка 
                                                                                                              01.10.00.УП.001.06-ОБ.05.06
01.10.00.УП.001.06-ОБ.05.06

Комисијата за одлучување по прекршок при Царинската управа на Република Северна Македонија во состав: Златко Кофиловски  како претседател  и членовите Наим Рамети и Дејан Атанасовски, одлучувајќи повторно во прекршочната постапка во прв степен, по барање за поведување на прекршочна постапка број 28-051684/23-0004 од 26.09.2023 година на Царинарница Штип, поведена против сторителот на царински прекршок  Даниел Грозданов  од с. Навичани, Кочани за царински прекршок по член 265  вв со член 263 став 2 в.в став 1 точка 8 од Царинскиот закон, врз основа на член 10-а став 2 од Законот за Царинска управа и и член 52, 54 и 55  од Законот за прекршоци, на 03.07.2024 година го донесе следното           
                                                               Р Е Ш Е Н И Е
Даниел Грозданов од с. Навичани, Кочани , роден на 19.02.1986 година во Кочани, со место на живеење село Нивичани Кочани, лична карта број А1801426 издадена од МВР Кочани, државјанин на Република Северна Македонија.
СЕ УТВРДУВА ДЕКА Е СТОРИТЕЛ НА ПРЕКРШОКОТ

по член 265 став1 вв член 263 став 4 вв став 1 точка 8 од Царинскиот закон

Затоа што:
На ден 26.08.2023 година во 18.15 часот во село Бели на улица ,,Стефан Коцев’’ настаната е сообраќајна несреќа, од страна на увидна екипа од ПС-Кочани извршена е контрола на моторциклот кој учествувал во сообраќајната незгода марка Piaggo NRG Extreme Air без регистарски таблички и број на шасија ZAP C21 000 0002 0409, управувано од лицето Даниел Грозданов. По извршената контрола утврдено е дека сообраќајната дозвола за моторциклот е издадена од Република Швајцарија во сопственост на лицето Манцусо Массимилиано од Швајцарија. Со што е констатирано дека за моторциклот предмет на царински прекршок лицето Даниел Грозданов не поседува никаква документација со која може да ја докаже сопственоста и правото да управува со истото на царинското подрачје на Република Северна Македонија, односно го управувал моторциклот на територијата на Република Северна Македонија без да има правен основ за тоа, што значи дека со возилото постапил како да било пуштено во слободен промет, иако за истото не се спроведени пропишаните царинските формалности за пуштање на стоката во слободен промет и за плаќање на увозните давачки предвидени со Царинскиот закон. 
Заради сомневање за сторен царински прекршок, а со цел вршење на дополнителни проверки за моторциклот и сопственикот, моторциклот е привремено одземен со потврда за привремено одземени предмети број 22.28.6..5.1-287 од 29.08.2023 година од страна на ПС-БПС Кочани и однесено во кругот на ПС-БПС Кочани.

На ден 30.08.2023 година од страна на полициски службеник од ПС-БПС Кочани  составена е  службена белешка во која лицето Драган Грозданов изјавило дека моторциклот му е даден на поклон и не бил пријавен за царинење. 

Со допис 1403 од 13.09.2023 година од Оддел за гранични работи и миграции добиен е допис дека моторциклот марка Piaggo NRG Extreme Air не евидира  во системот за контрола на патници и возила. 

Од надлежната царинската испостава обезбеден е записник за комисиски прием,премер и проценка на стоки при што е утврдено дека предметниот моторцикл марка ,, марка Piaggo NRG Extreme Air’’ без регистарски ознаки и број на шасија ZAP C21 000 0002 0409 е со утврдена царинска основица од 21.768,00 илјади денари  и избегнати давачки од 8.361,00 илјади денари. 
Со горе опишаното дејствие Даниел Грозданов од с. Навичани, Кочани , постапил спротивно на член  91 од Царинскиот закон и сторил прекршок по член 265 став 1 и вв. член 263 став 2 вв. став 1 точка 8 од Царинскиот закон, поради кое од страна на Комисијата
МУ СЕ ИЗРЕКУВА
Глоба во износ од 150 (стопедесет) евра, во денарска противвредност, во износ од 9.225,00 денари во денарска противвредност пресметани според среден курс на Народна банка на Република Македонија на денот на изрекување на глобата, како и трошоци на постапката во износ од 250,00 денари, кои сторителот е должен да ги плати во рок од 8 (осум) дена од конечноста на решението, и тоа:

- глобата да ја плати на образец ПП50 – налог за јавни приходи – со цел на дознака: глоба по решение Прк.бр.1196/23, примач Буџет на РМ, Банка на примач НБ на РМ, на сметка 100-000000063095, уплатна сметка 840-(број на општина)-051-03, приходна шифра 72211900, а

- трошоците да ги плати на образец ПП50 – налог за јавни приходи – со цел на дознака: трошоци по решение Прк.бр.1196/23, примач Буџет на РМ, Банка на примач НБ на РМ, на сметка 100-000000063095, уплатна сметка 840-(број на општина)-06137, приходна шифра 72413200,

и доказите за така извршена уплата (обрасците ПП50) да ги достави во оригинал до Комисијата за одлучување по прекршок при Царинска управа на РМ, ул.Колекторска б.б., Скопје, а во спротивно ќе се спроведе постапка за нивна присилна наплата преку надлежната Управа за јавни приходи, согласно член 75 став 2 од Законот за прекршоците и одредбите од Законот за даночна постапка.

Согласно член 267 став 1 од Царинскиот закон, Комисијата за одлучување по прекршок на  Даниел Грозданов од с. Навичани, Кочани му ја изрече задолжително предвидената посебна прекршочна мерка одземање на стоката и тоа: моторцикл марка Piaggo NRG Extreme Air со број на шасија ZAP C2100000020409, без регистарски таблици.
О Б Р А З Л О Ж Е Н И Е

Со барање за поведување на прекршочна постапка број 28-051684/23-0004 од 26.09.2023 година на Царинарница Штип  до Комисијата за одлучување по прекршок при Царинската управа на Република Северна Македонија е поведена прекршочна постапка против Даниел Грозданов од с. Навичани, Кочани , за сторен прекршок по член 265  вв со член 263 став 2 вв став 1 точка 8 од Царинскиот закон.
Постапувајќи по истото, Комисијата за одлучување по царински прекршок согласно член 60 став 3 од Законот за прекршоците, со покана за писмено произнесување број 28-051684/23-0005 , писмено го извести сторителот за поднесеното барање и го поучи да се изјасни за фактите и доказите поднесени во врска со истото. 

Сторителот уредно ја примил поканата за писмено произнесување на ден 13.11.2023 година, видно од информацијата за пратка од пошта RC 069964097MK , но до Комисијата во законски предвидениот рок не достави писмено произнесување.
Комисијата утврди дека согласно член 52,54 и 55 од Законот за прекршоци, постојат законски услови за спроведување на прекршочната постапка и за донесување на одлука.

Комисијата ја спроведе доказната постапка и изврши увид во: Барање за поведување на прекршочна постапка број 28-051684/23-0004 од 26.09.2023 година на Царинарница Штип , Предметен материјал за сторен царински прекршок број 28-051684/23-0001 од 25.09.2023 година од МВР-СВР Штип ПС Кочани, записник за комисиски прием, премер и проценка на стоки бр.28-051684/23-0003 од 26.09.2023 година, фотокопија од предметниот моторцикл, покана за писмено произнесување број 28-051684/23-0005, информацијата за пратка од пошта RC 069964097MK  ,  копија од сообраќајна дозвола број 00.021.695.092 , по што ја утврди следната фактичка состојба:
На ден 26.08.2023 година во 18.15 часот во село Бели на улица ,,Стефан Коцев’’ настаната е сообраќајна несреќа, од страна на увидна екипа од ПС-Кочани извршена е контрола на моторциклот кој учествувал во сообраќајната незгода марка Piaggo NRG Extreme Air без регистарски таблички и број на шасија ZAP C21 000 0002 0409, управувано од лицето Даниел Грозданов. По извршената контрола утврдено е дека сообраќајната дозвола за моторциклот е издадена од Република Швајцарија во сопственост на лицето Манцусо Массимилиано од Швајцарија. Со што е констатирано дека за моторциклот предмет на царински прекршок лицето Даниел Грозданов не поседува никаква документација со која може да ја докаже сопственоста и правото да управува со истото на царинското подрачје на Република Северна Македонија, односно го управувал моторциклот на територијата на Република Северна Македонија без да има правен основ за тоа, што значи дека со возилото постапил како да било пуштено во слободен промет, иако за истото не се спроведени пропишаните царинските формалности за пуштање на стоката во слободен промет и за плаќање на увозните давачки предвидени со Царинскиот закон. 
Заради сомневање за сторен царински прекршок, а со цел вршење на дополнителни проверки за моторциклот и сопственикот, моторциклот е привремено одземен со потврда за привремено одземени предмети број 22.28.6..5.1-287 од 29.08.2023 година од страна на ПС-БПС Кочани и однесено во кругот на ПС-БПС Кочани.
Според член 91 од Царинскиот закон, со пуштање во слободен промет странската стока добива статус на домашна стока. За да се пушти стоката во слободен промет, треба да се применат мерките на трговска политика, да се завршат другите формалности пропишани за увоз на стока и за плаќање на сите давачки пропишани со царински и други прописи. Во спротивно се прави прекршок од член 263 став 1 точка 8 од Царинскиот закон.

Согласно член 267 став 1 од Царинскиот закон стоката која е предмет на прекршок од членовите 263 точки 1 до 9 и член 265 во врска со членот 263 точки 1 до 9 на Царинскиот закон се одзема. 
 Согласно член 372, став 1 од Уредбата за спроведување на Царинскиот закон (Сл.весник бр.66/2005), физички лица со живеалиште или одобрен престој во царинското подрачје, целосно се ослободуваат од увозни давачки, кога приватно повремено употребуваат транспортни средства по упатства на носителот на регистрацијата, кога тој, во момент на употреба се наоѓа на царинското подрачје.

 Согласно член 374 став 1 точка в алинеја 3 од Уредбата за спроведување на Царинскиот закон, роковите за завршување на постапките на привремен увоз се за средства за патен транспорт кои приватно се употребуваат во други случаи, вклучувајќи животни за јавање или влечење и возила влечени од нив: шест месеци во период од дванаесет месеци.

 Согласно член 2 став 1 од Законот за прекршоци, за прекршокот и прекршочната одговорност сообразно се применуваат одредбите од општиот дел на Кривичниот законик.

 Согласно член 3 став 2 од Кривичниот законик, ако по извршувањето на кривичното дело е изменет законот, еднаш или повеќе пати, ќе се примени законот што е поблаг за сторителот.
   Врз основа на досега наведеното, Комисијата имајќи ги во предвид одредбите од член 16 на Законот за прекршоците,  начинот на сторување на прекршокот, степенот на одговорност на сторителот за прекршокот, побудите од кои е сторен прекршокот, како и зачестеноста на овој вид на прекршок како отежнителни околности, а фактот дека на сторителот ова му е прв прекршок, односно дека истиот не е евидентиран во прекршочната евиденција за сторени царински прекршоци како олеснителни околности, Комисијата констатираше глоба од 150 евра и посебна прекршочна мерка одземање на предметното возило, која согласно цитираните одредби од Царинскиот закон е задолжителна за изрекување за сторениот прекршок, и смета дека со истите ќе се постигне целта на изрекување на прекршочна санкција.  

Согласно член 2 од Правилникот за висината и начинот на определување на реално направените трошоци во прекршочна постапка пред прекршочниот орган, Комисијата го задолжи сторителот и со трошоци во прекршочната постапка во износ од 250,00 денари.

Упатство за правно средство:

 Против ова решение незадоволната странка има право на тужба за поведување на управен суд до Управен суд на Република Северна Македонија во рок  од 30 дена од денот на приемот на решението. Со оглед да тужбата го одлага извршувањето на глобата примерок од истата да се  доставен до Царинска управа на Република Северна Македонија - Комисија за одлучување по прекршок на ул. Колекторска бб, Скопје, во спротивно ќе се наплати согласно одредбите на Законот за даночна постапка.

                                                                                                  Претседател на Комисија

                                                                                                       Златко Кофиловски
   Број 28-051684/23-0007
   Скопје, 04.07.2024 година

   Прк.бр.1196/23  
  Доставено во оригинал до:

- сторител  

- архива

- предмет
  Доставено преку ЕДМС до:

-подносител

  Изработил: Златко Кофиловски 

